
Co obxectivo de recuperar unha das prácticas máis populares do noso concello 
como é a celebración do Entroido, desde o ano 2022 vense organizando un concurso 
de carrozas e comparsas protagonizado polas asociacións veciñais e culturais de 
Trazo. 

Esta celebración serve para expresar a identidade das nosas parroquias, a 
creatividade, o humor e as tradicións propias do noso municipio.  

 

Co obxectivo de fomentar a cultura, promover a inclusión social e a igualdade e 
apoiar a economía local, o concello de Trazo convoca un concurso de disfraces que 
se celebrará o día 21 de febreiro e que se rexerá pola seguintes bases: 

 

1.OBXECTO  

Coa posta en marcha do “Concurso de Disfraces do Entroido 2026” preténdese 
dinamizar esta festa tradicional e incentivar a creatividade local a través da 
participación non só do tecido asociativo, senón tamén a de toda a poboación local 
(de forma individual ou en grupo). 

 

2. PARTICIPANTES 

Poderá participar no concurso calquera persoa ou entidade do concello de Trazo 
sempre e cando cumpran os requisitos establecidos.  

Cada participante ou grupo de participantes só poderá inscribirse nunha das 
seguintes categorías:  

 

ASOCIACIÓNS: Nesta categoría só poderán inscribirse as asociacións do concello 
de Trazo. Poderán participar como comparsa ou carroza. 

Considerase comparsa un grupo mínimo de 10 persoas disfrazadas cunha temática 
común que realizan algún tipo de representación e non levan consigo ningún 
vehículo de tamaño significativo.  

Enténdese que participan como carrozas aquelas comparsas acompañadas de un 
ou varios vehículos sobre rodas, ben sexan autopropulsadas ou remolcadas, 
construídas ou decoradas expresamente para o Entroido.  

Non existirá número máximo de persoas participantes en cada carroza/comparsa. 

GRUPOS: Tres ou máis persoas de calquera idade disfrazadas cunha temática 
común.  

CATEGORÍA ADULTA (INDIVIDUAL/PARELLA):  Poderá inscribirse nesta 
categoría calquera persoa maior de 12 anos que participe de forma individual ou en 
parella.   

CATEGORÍA INFANTIL:  Inscricións para menores de 12 anos. 

 

3. DATA, LUGAR E DESENVOLVEMENTO  

O concurso celebrarase o sábado 21 de febreiro.  

As actividades previstas comezarán ás 15,30 h cun desfile de todas e todos os 
participantes desde o Centro de Saúde de Viaño Pequeno ata o patio exterior do CPI 
Viaño Pequeño. 

As persoas participantes deberán presentarse ás 15,00 diante do Centro de Saúde 
para recoller os dorsais.  

Haberá un punto informativo no que o persoal da organización facilitará as 
indicacións que deberán seguir para o correcto desenvolvemento do desfile. 

Só farán representación diante do xurado as asociacións. Establecese un tempo 
máximo de 10 minutos de actuación para cada entidade.  

 

4. TEMÁTICA 

Os temas son libres. Non en tanto, non poderán ter contido sexista, homófobo, racista 
ou calquera expresión violenta que poida afectar ou danar á integridade ou benestar 
doutras persoas. 

 

5. INSCRICIÓNS 

As inscricións faranse telemáticamente no formulario de inscrión: 
https://forms.gle/HGdFpQF5zZLhcSGa6, ou presencialmente no concello de 
Trazo. 

No caso dos/as menores, para poder participar no concurso será necesaria a 
autorización da persoa que ostente a  patria postestade ou tutela.  

Os grupos que participen teñen que nomear a unha persoa representante para 
formalizar a inscrición.  

O prazo para inscribirse irá desde o 26 de xaneiro ao 16 de febreiro de 2026. 

https://forms.gle/HGdFpQF5zZLhcSGa6

6. XURADO 

O xurado do concurso, designado ao efecto, estará formado por persoas alleas á 
organización e vinculadas ao mundo da cultura e/ou profesionais de diferentes 
disciplinas. 

O xurado actuará de forma colexiada na adopción das decisións por maioría, de 
acordo cos elementos de valoración xerais precisos e os criterios específicos que 
poidan establecerse na convocatoria correspondente. 

As persoas que compoñen o xurado actuarán de conformidade cos principios de 
imparcialidade, independencia e obxectividade sen que, en ningún caso poidan 
intervir na elaboración das propostas que se presenten. 

 

7. CRITERIOS DE VALORACIÓN 

Os criterios xerais de valoración que rexerán o concurso serán os seguintes, xunto 
cos criterios específicos que, no seu caso se poidan establecer: 

a) A creatividade, o deseño e a orixinalidade nos disfraces e nas carrozas 

b) A laboriosidade na elaboración. 

c) A coreografía e/ou escenografía que se realice durante o percorrido 

d) O lucimento e representación no espazo habilitado no patio exterior do CPI 
Viaño Pequeño ( na categoría das asociacións). 

8.  PREMIOS 

COMPARAS E CARROZAS  350€ por participar  

1º PREMIO: 1000€ 

2º PREMIO: 500€ 

3º PREMIO: 250€ 

4º PREMIO: 100€  

 

GRUPOS 

1º PREMIO: 250€ 

2º PREMIO: 150€ 

3º PREMIO: 100€ 

 

INDIVIDUAL/PARELLA 

1º PREMIO: 100€ 

2º PREMIO: 75€ 

3º PREMIO: 50€ 

 

INFANTIL  

Un agasallo para cada participante. 

A concesión dos premios farase pública o mesmo día do desfile, unha vez se celebre 
a reunión do xurado. 

Os premios serán vales canxeables en establecementos do concello de Trazo.  

 

9.  ACEPTACIÓN DAS BASES 

A participación no concurso presupón a aceptación íntegra destas bases e de todas 
aquelas condicións que poidan establecerse na correspondente convocatoria. 

 


